КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса медся уна бур вöчысь» 

ним вылö республиканскöй конкурс йылысь 

Социальнöй партнёрство, бур вöчöм ошкöм идеяяс сöвмöдöм да олöмö пöртöм могысь, мый веськöдсьö ичöт нажöткаа йöзлы отсöг вылö, Коми Республикаса Правительство шуис:

1. 2004 восянь быд во Коми Республикаын нуöдны «Коми Республикаса медся уна бур вöчысь» ним вылö республиканскöй конкурс.

2. Вынсьöдны «Коми Республикаса медся уна бур вöчысь» (водзö – конкурс) ним вылö республиканскöй конкурс йылысь положение 1 №-а содтöд серти.

3. Лöсьöдны «Коми Республикаса медся уна бур вöчысь» ним вылö республиканскöй конкурс нуöдöм вылö котыртан комитет да вынсьöдны сэтчö пырысьяссö 2 №-а содтöд серти.

4. 2004 да водзö воысь вояс вылö Коми Республикаса республиканскöй бюджет лöсьöдiгöн Коми Республикаса сьöм овмöс министерстволы водзвыв артыштны конкурс нуöдöм вылö сьöм.

5. Печать, телевидение да радио пыр юöр сетан Коми Республикаса комитетлы висьтавны йöзöс юöртан средствояс пыр конкурслöн кывкöртöд йылысь. 

6. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И.Скоробогатовалы.

Коми Республикаса Юралысь                                                      В.Торлопов

Сыктывкар

2003 вося август 19 лун

183 №

Вынсьöдöма

Коми Республикаса Правительстволöн 

2003 во август 19 лунся 183 №-а шуöмöн

(1№-а содтöд)

«Коми Республикаса медся уна бур вöчысь» 

ним вылö республиканскöй конкурс йылысь 

положение 

1. Тайö Положениеыс лöсьöдö «Коми Республикаса медся уна бур вöчысь» ним вылö Коми Республикаын республиканскöй конкурс нуöдан пöрадок (водзö – конкурс).

2. Конкурс нуöдöмын шöр могöн лоö социальнöй партнёрство, милосердие да гуманизм, бур вöчан удж ошкан идеяяс сöвмöдöм да олöмö пöртöм, мый веськöдöма ичöт нажöткаа йöзлы отсöг вылö.

3. Конкурс могöн лоö меценатство традицияяс кыпöдöм, бур вöчан удж дорö ышöдöм да организацияясöс, асшöр уджалысьясöс, вермытöмъяслы, бать-мамтöмъяслы, öтка пöрысь йöзлы, кодъясöс колö дöзьöритны, ичöт нажöткаа пенсионеръяслы, абу тыр да уна челядя семьяяслы материальнöй да моральнöй отсöг сетысь гражданаöс ошкöм.

4. Конкурс котыртöм да нуöдöм могысь артмöдсьö «Коми Республикаса медся уна бур вöчысь» ним вылö республиканскöй конкурс нуöдöмын организационнöй комитет (водзö – Оргкомитет).

5. Оргкомитетö пырысьяс вынсьöдсьöны Коми Республикаса Правительствоöн.

6. Конкурс могъяс решитöм могысь Оргкомитетлы колö вöчны татшöм удж:

конкурс котыртöм да нуöдöм, сы лыдын конкурс нуöдöмö спонсоръясöс кыскöм;

конкурс лöсьöдöмöн öтувъя веськöдлöм да та бöрся видзöдöм;

конкурслы кывкöртöд вöчöм;

конкурсын участвуйтысьясöс да вермысьясöс бöрйöм.

7. Конкурс нуöдсьö быд во.

Конкурсын участвуйтöны организацияяс, асшöр уджалысьяс, торъя йöз, общественнöй öтувъяс.

8. Конкурслöн отчёт кадколастöн лоö кывкöртöд сетан водзвывса воыс.

9. Конкурсын участвуйтöм вылö Оргкомитетö конкурсса во бöрын мунысь волöн август 1 лунöдз колö мöдöдны конкурсын участвуйтöм вылö шыöдчöм (Положение дорö содтöд) да бур вöчан удж эскöдысь документъяс.

10. Оргкомитет видлалö сетöм материалъяссö да вöчö конкурсса во бöрын мунысь волöн август 15 лунöдз конкурслысь кывкöртöд.

11. Конкурслы кывкöртöд вöчигöн медводз артавсьö татшöм пöлöс бур вöчан отсöг:

фондъясö, кöнi сьöм чукöрмö социальнöй туйвизя проектъяс олöмö пöртöм вылö, сьöм вуджöдöм;

социальнöй объектъяс стрöитöмын, выльмöдöмын отсöг сетöм;

Великöй Отечественнöй войнавывса да уджвывса ветеранъяслы, пенсионеръяслы отсöг сетöм (оланiн, быт техника дзоньталöм, мынтытöг вердöм котыртöм, бурдöдчöм да санаторно-курортнöя бурмöдчöм вылö материальнöй отсöг сетöм, пенсия дорö содтöд, сетöм содтöд кокньöдъяс сьöмöн могмöдöм да с.в.);

культура юкöнын отсöг сетöм (енбиа челядьлы, творческöй коллективъяслы материальнöй отсöг сетöм, суйöрсайса, Россияса да республикаса уна пöлöс творческöй конкурсъясын да фестивальясын артистъяслысь участвуйтöм сьöмöн могмöдöм, культура да искусство объектъяс дзоньталöм да с.в.);

том йöзлы материальнöй отсöг сетöм (том йöзлысь уна пöлöс проектъяс олöмö пöртöм вылö грантъяс сетöм, чужан му радейтан туйвизь сöвмöдны отсалöм, том семьяяслы отсöг, сы лыдын оланiн условиеяс бурмöдöмын да с.в.);

бать-мамтöм да бать-мам дöзьöртöг кольöм челядьлы семьяясö овмöдчöм вылö условиеяс лöсьöдöм (приёмнöй семьяяслы, кодъяс быдтöм вылö босьтiсны челядьсö интернат учреждениеясысь, благоустроеннöй оланiн ньöбöм, семейнöй челядь керкаяслы, öти батя либö мама семьяяслы отсöг сетöм);

социальнöй объектъяслы шефъяссянь отсöг;

неминучаö веськалöм йöзлы, ичöт нажöткаа йöзлы öтчыдъя отсöг, моральнöя да материальнöя отсалöм;

социальнöя дорйысь органъяслы мероприятиеяс лöсьöдiгöн да нуöдiгöн быд сикас отсöг сетöм;

мукöд сикас отсöг. 

12. Конкурс нуöдсьö татшöм номинацияяс серти:

«Бур делöяс» – организацияяслы, торъя йöзлы, кодъяс пуктiсны ыджыд пай районса, карса социальнöй уджтас олöмö пöртöмö (социально-бытöвöй объектъяс стрöитöм да сöвмöдöм, йöзлы социальнöй отсöг сетан фондö сьöм вуджöдöмъяс, медицинскöя быть страхуйтан система совмöдöмын отсöг сетöм да с.в.);

«Гöгöрвоöмсянь отсалöмöдз» – организацияяслы, торъя йöзлы, кодъяс век отсалöны йöзöс социальнöя дорйысь учреждениеяслы;

«Быд кагалы – аслыс керка» – организацияяслы, торъя йöзлы, кодъяс век сетöны материальнöй отсöг, мöд сикас отсöг оланiн условиеяс бурмöдöмын, приёмнöй семьяяслы благоустроитöм оланiн ньöбöмын, семейнöй челядь керкаяслы, семьяяслы, кöнi челядьсö пи пыдди (ныв пыдди) босьтiсны либö босьтiсны интернат сяма велöдан учреждениеясысь олысь челядьöс тöждысьöм вылö (дöзьöритöм вылö), а сiдзжö, кодъяс материальнöя ышöдöны пи пыдди (ныв пыдди) босьтны челядьсö да челядь вылын тöждысьны (дöзьöритны);

«Милосердие» - организацияяслы, торъя йöзлы, кодъяс сетöны ёна гöля олысь йöзлы торъя отсöг (бурдöдчöм вылö, санаторно-курортнöй бурдöдчöм вылö, лекарство да медицинскöй кöлуй ньöбöм вылö, паськöм, кöм ньöбöм вылö да с.в. сьöм отсöг); 

«Дась сетны медбöръясö» – торъя йöзлы, кодъяс век сетöны öтка пöрысь йöзлы, вермытöм йöзлы, вермытöм челядьлы, бать-мамтöм челядьлы, челядя гöль семьяяслы вермана отсöг (дöзьöр, пес заптöм, град выв пуктасöн отсöг, натуральнöй отсöг да с.в.).

13. Конкурслöн кывкöртöд вöчсьö Оргкомитетлöн заседание вылын. Оргкомитетлöн заседание лыддьыссьö вынаöн, эм кö сэтчö пырысьыс джынсьыс унджык. Оргкомитетлöн решение примитсьö заседание вылын Оргкомитетö пырысьяслöн унджык гöлöс серти, гöлöсъяс юксьöны кö öткодя, вына гöлöс сетсьö Оргкомитетса веськöдлысьлы. Оргкомитетлöн решениеяс пасйыссьöны сёрнигижöдъясын, кöнi кырымасьöны  заседание вылын веськöдлысь да кывкутысь секретар.

14. Вермысь тöдмавсьö Оргкомитетöн быд номинация серти тайö Положениеыслöн подув серти решениеöн.

Вермысьяслы, кодъяслы сетöма быд номинацияын медводдза места, сетсьö диплом да паметь пас.

15. Диплом да паметь пас кыпыда сетсьö Коми Республикаса Юралысьöн Коми Республикаса государственносьт лунъяс пасйигöн.

16. Конкурс котыртысь да нуöдысь организацияяс вермасны лöсьöдны быд конкурсантлы конкурслöн кывкöртöдъяскöд йитчытöм ошкана призъяс. 

17. Конкурсын вермысьясöс корö Коми Республикаса Юралысь либö сылöн тшöктöм серти мöд морт нуöдан мероприятиеяс вылö, кодъясöс сиöма Коми Республикаын государственнöй праздникъяслы да мукöд ыджыд лоöмторъяслы.

«Коми Республикаса медся уна

бур вöчысь» ним вылö республи-

канскöй конкурс йылысь

положение дорö содтöд

«Коми Республикаса медся уна бур вöчысь»

ним вылö республиканскöй конкурсын участвуйтöм вылö 

шыöдчöм

1. Юридическöй кывкутысь веськöдлысьлöн ов, ним, вич либö торъя мортлöн ов, ним, вич (паспорт серти, чужан во индöмöн).

2. Гортса адрес, телефон – торъя мортлысь.

3. Организация ним, юридическöй адрес, телефон -  юридическöй кывкутысьлысь.

4. Буртор вöчан отсöг сикас да сылöн ыджда. 

5. Бур вöчысьлысь отсöг босьтысьяссянь официальнöя эскöдöм юöр (быдысь торйöн), кöнi эм юöр буртор вöчан отсöг сикас да сылöн ыджда йылысь, материальнöй, сьöм средствояслысь да мукöд ресурслысь вуджöдан кад да пöрадок йылысь, юридическöй кывкутысьлöн либö торъя йöзлы первойсянь найöс кутöм йылысь, могъяс йылысь, мый вылö воöм средствояс да ресурсъяс видзсьöны. 

6. Содтöд: юöр сетанiнын гижöм статья да юöр гижöдъяс, петанiн да йöзöдан кад индöмöн, а сiдзжö рекомендацияяс, отзывъяс, ошкана документъяслöн копияяс, бур вöчан удж йылысь юöра мукöд документъяс.

Вынсьöдöма 

Коми Республикаса Правительстволöн

2003 во август 19 лунся 183 №-а шуöмöн

(2 №-а содтöд)

«Коми Республикаса медся уна бур вöчысь» ним вылö

 республиканскöй конкурс нуöдöм кузя организационнöй комитетö 

пырысьяс

Торлопов В.А.
-
Коми Республикаса Юралысь (Оргкомитетöн веськöдлысь)

Скоробогатова В.И.
-
Коми Республикаса Юралысьöс вежысь (Оргкомитетса веськöдлысьöс вежысь)

Никулин В.С.
-
Коми Республикаса удж да йöзлы отсöг сетан министерстволöн социальнöй партнёрство да удж йитöдъяс юкöнса веськöдлысь (Оргкомитетса секретар)

Организационнöй комитетса чинъяс:

Быковская Л.И.
-
Коми Республикаса удж да йöзлы отсöг сетöм кузя министр

Гайзер В.М.
-
Коми Республикалöн сьöм овмöсса министр

Голов В.А.
-
Коми Республикаса спорт, туризм да мортöс ёнмöдöм кузя министр

Изъянов А.Т.
-
Коми Республикаса йöзöс велöдöм да вылыс тöдöмлунъяс кузя министр

Колесников Б.А.
-
Коми Республикаса промышленникъяслöн да предпринимательяслöн (удж сетысьяслöн)  котырса олöмö пöртысь директор (сёрнитчöм серти)

Кузьбожева М.В.
-
Коми Республикалöн культураса да национальнöй политикаса министр

Манасарянц С.В.
-
Коми Республикалöн тогово-промышленнöй палатаса президент (сёрнитчöм серти)

Нечаева Э.В.
-
Коми Республикаса йöзлысь дзоньвидзалун видзöм кузя министр

Савастьянова О.В.
-
Коми Республикаса республиканскöй общественнöй палатаса веськöдлысь (сёрнитчöм серти)

Стукалов И.Е.
-
Коми Республикаса экономика сöвмöдöм кузя министр

Турьев Г.В.
-
Войнаса, уджвывса, вооружённöй вынъясса да правоохранительнöй органъясса ветеранъяслöн (пенсионеръяслöн) Коми республиканскöй сöветса веськöдлысь (сёрнитчöм серти)

Исп. Исакова

8 536 пас

